
【一】

苦楝舅　變葉樹

一蕊一蕊　綴秋凊(tshìn)的風

亂紛飛

親像海湧溢心頭

予人顛顛醉

一簇一簇

粉粉的青綠色

勻勻仔湠(thuànn)開
泣訴　唐山過台灣

渡烏水溝的心酸稀微

一葉一葉

沓(tauh)沓仔轉變成

規欉仔鵝絨黃

怨慼(tsheh)日人時期

阿本仔種種的面容

一片一片

尾手　染成豔目的烏馲(tòo)紅
毋知是　白色的二月

黯淡無光的天星

苦楝舅

越頭　溫柔相借問

人生的無奈　世情多變化

敢是運命來創治

花謝欲落塗

一陣一陣　紫色的花雨

偌濟美麗摻一絲仔哀愁

煞來　釘根生湠

台灣種

【二】

鼻著秋桂隨風飄送的清芳

心肝慒(tso)一陣一陣振動

聽人講

秋月的浪漫　予人心適愛戀

秋風的薰微　予人癡迷甜蜜

秋雨的哀愁　使人悶悒(ip)憂煩

煞無人咧講　秋天的　苦楝舅

國立臺灣大學物理治療系

王湘富

創 作 理 念

不斷流逝的時光下，我們過去的種種傳統，彷彿也逐漸消逝了一般，漸趨冥冥，不復攫取，

回首凝眸注視，卻發現故鄉府城中的台灣欒樹，卻依然矗立於旁，默默地守護著我們，為我

們綻放著三色的花蕊，為我們紀錄著台灣的歷史。

雖然　規年迵(thàng)天
開三色的花蕊

毋過　啥會知影

伊情深意重的癡情

恬恬仔掛佇母欉

無聲無說

毋甘來離開

遮爾　真心佮古意

引人　遐想思情

遮爾　堅強佮死忠

予人　感慨怨慼

過去的鹹酸苦汫(tsiánn)
冷暖人情

感謝　天地有情

歷經滄桑　幾番風雨

拍苺(m̂)出一葩葩的花蕊

伴相隨　閃爍半天的天星

予人　歡喜

心躍動

詩 佳作臺灣閩南語
大 專 校 院 學 生 組


